UKOYSOYTAK 11

TUMI ORUSPE YAYKEWKOR UPASKUMA NE AYE

Wateke: easir, nokanan hine anakne, ekasi utar, hdci utar, upaskuma
ne yukar ne ye p, tumi oruspe ne.

easir, somo ka tapne, sukup tuyka ta, siknuan hine an pe, usa rorunpe, usa
tumi, ne kuni, aramt ka, kuramu ka, somo ki no okaan a p, easir, sisam itak
ani aye yakun, tapan, sowa ciwninen, rokugaci niciwninici tého ta, ekus-
konna, sitkunne, hine ora hemanta, akunnere pintoro, ani, herikasi, cup or
un inkaran. herikasino inkaran akusu, tékap ne kunak arami rapok sirkunne
a p, nis or ta, sir epitta nociw kur ka maknatara.

hot! iyohay sitomare. tékap cup kamuy hetuku kor anak, nociw oka ruwe
ka aerdmpewtek a p, sirkunne akus ene, nis kotor epitta nociw kur ka makna-
tara ruwe, iyohay sitomare, hemanta etoko yaykar kusu, ene, nisapno, sit-
toyarekurok a p ora ene, kunne nociw ka anukdr ruwe anakne, hotasnu
kewtum, koohana ne yakka, kuyaykorpare hine, okaan a p orano, suy, sirki
siri ene an hi.

atuy or ta anakne, hunpe yan. humne tu hunpe ka yan. humne re hunpe
ka yan.

mak ne siri an sekor, kuyaynu kor ckaan a p oraun, ene, sicigaci cup sekor,
sisam itak ani aye, sicigaci cup, yoka sekor aye yakun aynu itak ne aye yakun
tupesan to, sicigaci tupesan tého wano, nisapno an pe, sisam tumi, easir,
hopuni. tane anak, akor mosir epitta oka, aynu hene sisam hene, tumi or
un anistk yak easir, mosir kikkar kotan kikkar aedskay oasi na, sekor hiwas
yakun, sonno ka, mosir wen etoko, kotan wen etoko, aesirosikar, kamuy oro
wa, unpirma an kusu, humne sirkunne tek, humne hunpe yap a yap a tek,
katuhu, easir, kamuy unpirma, an siri ne rékoka aan hi an sekor, weyyaysu-
kupka, isoytak ne, upaskuma ne, kuye oasi kor, kan ruwe tapan na kumataki.

tan oruspe, na eepakihi ye wa, uweepak ta tun ane wa aewkoytak oruspe,
yaykewkor oruspe, yaysukupka oruspe, isoytak ne aye hawe tapan na. hetak
ous suy eye yak ora suy etasa kuytak kusu ne na. tapan yaykewkor, na uweepak
ta aye na,

Satamo: e. easir, ukokusispa, aynu ne ciki, sisam ne ciki, inan cise ta
inan mosir ta, uwehosi néno, tapan pe rékor, kamuy tumi ne ya, tono tumi
ne ya, cihopunire. kewkasike cikimatekka aiyékarkar, inan mosir ta, inan
kotan ta, ne yakka ki, ukokusispa, kimatek’an. hi epitta, toy péka anakne,
apunno, haru ne ciki, nep ne ciki, aiyékosikkasma pekor, sirki. néun péka, ne
ciki somo, akor mosir, akor samor mosir ne ciki aynu mosir ne ciki, kiki
akar easkay ya, sekor an pe patek, aeydyramkesmewpa, umosma umosma,
inonnoytak kamuy ne manu p, aeytak’eciw, okkayo anak ki kor, okaan hi
epitta, apunno ne pekor, nep aepi ne yakka aoskonpa p, mak ne he ki siri, akor
mosir amakéta, sekor hiwas akusu orano ne pekor, haru an ka somo ki. pa
wen pekor siriki, siri, ne a ne a. hi, kdni kayun, mak mosma p kuye hawe?

suy, eytasa kuye ruy wa, kéaykap yak wen.

W: easir, akor mosir, amakéta tého anakne, sowa nirciwnen sekor aye,
sisam ye itak, séwa ninciwnen ne. akor itak ne yakun, sjwa hotne paha ne,
ne epaha, sicigaci cup, wano an pe, oykesne, tapan Hokkayto, aynu mosir or
unno, sirukopukrototke, siryasrototke, uhuy wa paye uskehe oka. sisam kotan
ne ciki, sisam mosir ne ciki, auhtiyka wa, kotan un rok hi maciya un rok hi,
uhuy wa paye. uhuy nicica, cihetarpare, iyaykookka.

easir, mosir awente, kotan awente, cis tura, akoydywennukar, epaha, tan
sowa hotne paha, an pe, oro wano, toy or un pe ka, orunpe ka isam. siyamam
ka, hetukpa a korka, num ka sak wa, orunpe ka isam. kéman yupke p, sine pa
ikasma hotne pa, ne hi wano, kéman yupke p an wa, easir, aynu hene, tono
nispa hene, koyaywennukar pe, sine pa ikasma hotne pa, ne a hi, aeyaykewkor
oruspe, ka, itak uturu ne wa siran ruwe un.

S: easir an a. ne wa an pe aeydykewkor hi, utaspa pakno aewkoysoytak
kor, cis turano, aewkoysoytak.

oraun, tan pa hene, mak wa ne tek wa ene, sisam mosir ta tono mosir ta
ne ciki, poro wakka ne manu p, kotan wente, kotan wente asuru, as kor
aeykemnu. nen ne yakka, easir haru pirkapi uk rusuy kusu tasi, tono mosir
ta po, sisam mosir ta po porono aetéyta p usa aepi, ne wa an kor ene, wakka
mespa asuru, cise ne ciki, tono utar ne ciki, mom hike mom, aturdynu hike
aturdynu apa hike apa kor, nen ne yakka ehuyne pakno tono ne yakka, autiri
ne yakka, cis turano koyaywennukar hawe ne nankor sekor, yaynuan kor,
ne wa an pe tasi tap, cis turano, aeykemnu ka ki.

tuyma hi un patek anu kunak arami a p, mak ne tek hine tap, akotinu ta
ka, ene, Sipicar ta ne ciki, nei ta nei ta, ikoykasike ikoypokke, asospasospa,

aynu ne ciki sisam ne ciki, aworékuta hawe, easir, cis turano aeykemnu.

yakka aokd anak, kamuy renkayne, ri uske ta okaan kusu, néno an, isitoma
ka somo aki yakka; tuyma oka autiri ne yakka, hankeno oka autiri ne yakka,
petru or ta okay pe, sone usa te wano péka, isam kuni p ruyanpe kamuy ne wa,
apunno, cuk pakno, pa epitta okaan kusu he, sekor an pe tasi tap, utaspa
pakno unukaran kor, aewkoysoytak.

kusaha ene wa, ukattuymano okaan pe ne kusu nep ka aewkoysoytak ka,
hokure ka ki ka eaykap a korka tanto, tanepo, usam ta okaan kusu aewkoysoytak
hawe un. kani ka kuye hawe un.

W: sonno an a. easir, tan pa, sicigaci cup, ine toho ta, an pe, tan poro
wakka tan pa ne ruwe ne. easir ka, kani ka petru or ta koohanapo, poon
siyamam toy kukar akusu, kasi wakka kus hine, poro koponci kasi un arura.
korka ora nimara péka anak, ta, nimo wa oka, wa, céyaykopuntek ka kéyay-
kopuntek ka ki ora, poronno etoyta utar néno ponno etoyta utar néno, amam
ka ipeono, mame ka ipeo oasi noyne, siran, kor siran.

ora, easir, ekesinne, wakka oruspe kusu, ikemnu oruspe an hawe, Nikap
ta hene, easir, iwaniw ikasma hotnen ka, autdri ka sisam ka ikopoyke wa,
(wak...) cise turano, amomka wa isam. tu asur orke re asur orke, akoynu
yakun, cis tura ikemnuan kor okaan,

Sipicar ta ka, easir, petru or ta patek okay pe aynu cise ne a wa, easir, cise
ka, toy ka, amomka amespa hawe. ikemnu kewtum usa usa akor kor, okaan
yakka, easir, toy nimar péka, aynu nimar péka, haru, karpa oasi hawe, he
tap an?

tane amam toy anak opitta, siyamam toy anak, nimono wa tane tane, tan
cup, wan to wano he ne ya, rerko ewan to® oro wano he ne ya, tane, amam-
otuypa-an kuni ne yak aye kor siran. péka ki. yakun, cuk wakka isam yakun,
haru pirka p, aynu nimar péka uk oasi, sekor, an pe tasi, ne wa siran.

usa yaykewkor, tan te pakno sukup tuyka ta aki kor okaan hi, tan, kikay
or ta, aewkoytak hi an yakun, tono nispa utar ka anure ka nu ka ki kuni p
aye hawe tapan na.

S: e. ruwe un. hawe un. ukoysoytak pirka p an hawe!

